
	1. Հաշվի առնելով այն հանգամանքը, որ Հայաստանի Հանրապետության կառավարության 2015 թվականի մարտի 19-ի N 596-Ն որոշման նախաբանում արդեն իսկ հղում է կատարված «Քաղաքաշինության մասին» Հայաստանի Հանրապետության օրենքի 10-րդ, 23-րդ, 24-րդ, 25-րդ հոդվածներին՝ անհրաժեշտ է Նախագիծ նախաբանում «Քաղաքաշինության մասին» օրենքի 10-րդ հոդվածի 1-ին մասի 15-րդ կետին տրված հղումը հանել:
	Ընդունվել է, 
կատարվել է համապատասխան փոփոխություն

	2. Նախագծի 1-ին կետի 1-ին ենթակետում առկա «կողմից» բառից հետո նշված միջակետ կետադրական նշանը անհրաժեշտ է հանել:
	Ընդունվել է, 
կատարվել է համապատասխան շտկում

	3. Նախագծի 1-ին կետի 2-րդ ենթակետով Հայաստանի Հանրապետության կառավարության 2015 թվականի մարտի 19-ի N 596-Ն որոշման Հավելված N1-ի 27-րդ կետի 1-ին ենթակետում  և Հավելված N4-ի  Ցանկ N1-ի  1-ին, 2-րդ կետերում լրացվող «բնակելի, հասարակական և արտադրական նշանակության շենքերում բջջային կապի բազային կայանների տեղադրման, նորոգման, արդիականացման (բացառությամբ Հայաստանի Հանրապետության կառավարության 2024 թվականի մայիսի 2-ի N638-Ն որոշմամբ նախատեսված դեպքերի)» բառերից հետո անհրաժեշտ է ավելացնել ստորակետ կետադրական նշանը:
Միաժամանակ հարկ է նկատի ունենալ, որ նման լրացում կատարելու դեպքում անհրաժեշտ է նաև նույն կետում նշված «և ներքին հարդարման» բառերը շարադրել հետևյալ կերպ՝ «, ներքին հարդարման և»:

	Ընդունվել է, 
կատարվել է համապատասխան լրացում

	4. Նախագծի 1-ին կետի 3-րդ ենթակետի կապակցությամբ հարկ ենք համարում նշել, որ բնակելի, հասարակական և արտադրական նշանակության շենքերում բջջային կապի բազային կայանների տեղադրում, նորոգում, արդիականացման աշխատանքները չեն կարող հանդիսանալ շենքերում ընթացիկ նորոգման և ներքին հարդարման աշխատանքներ, քանի որ ենթադրում են նաև կայանների տեղադրման աշխատանքներ, ինչը չի բխում տվյալ ցանկի տրամաբանությունից:  
Միաժամանակ պարզ չէ նաև, թե Հայաստանի Հանրապետության կառավարության 2024 թվականի մայիսի 2-ի N638-Ն որոշմամբ նախատեսված ինչ դեպքերի մասին է խոսքը, քանի որ հիշյալ որոշմամբ սահմանված է միայն պետական փորձաքննական դրական եզրակացություն ստացած հիմնադրութային փաստաթղթերում չներառված՝ բնության հատուկ պահպանվող տարածքներում կամ անտառային հողերում կամ բնակավայրերի կանաչ գոտիներում կամ պատմամշակութային հուշարձանների սահմաններում (պատմամշակութային հուշարձանների տարածքներում, պահպանության կամ լանդշաֆտի պահպանության գոտիներում) կամ բնապահպանական հողերում գնահատման և փորձաքննության ենթակա գործունեության տեսակները:
Ուստի անհրաժեշտ է վերոնշյալ խնդիրների մասով ամբողջությամբ խմբագրել նախագիծը և դիտարկել վերը նշված տրամաբանության համատեքստում:

	Ընդունվել է մասնակի
Բջջային կապի ապահովումը դիտարկվում է որպես  փոքրածավալ և ոչ բարդ շինարարական աշխատանք՝ ուստի այն ընդգրկվել է միջին և միջինից բարձր ռիսկայնության օբյեկտների ցանկերում (կատարվել է ճշգրտում)՝ էսքիզային նախագծի կամ բազմակի օգտագործման օրինակելի նախագծերի ներկայացման պայմանով  
Առաջարկվում է դիտարկել.
· [bookmark: _GoBack] ՀՀ կառավարության 19.03.2015թ N596-Ն որոշմամբ հաստատված կարգի 27-րդ կետի 1-ին ենթակետի և 136-րդ կետի 1-ին ենթակետի դրույթները
· ՀՀ քաղաքաշինության նախարարի 15.02.2008 թվականի N19-Ն հրամանի հավելվածի Աղյուսակ Ա1-ի ըստ բարդության օբյեկտների դասակարգումը, որի 1.1 կետի համաձայն բնակելի միկրոշրջանի, թաղամասի, համալիրի ինժեներական հաղորդակցուղիների ճարտարապետահատակագծային լուծումները դասվում են բարդության II կարգին՝ հնգաստիճան սանդղակում:
· ՀՀ կառավարության 2024 թվականի մայիսի 2-ի N638-Ն որոշման հավելվածի 2-րդ կետի 8-րդ ենթակետի դրույթը, որը վերաբերում է  100 մմ-ից մինչև 300 մմ տրամագծով և 500 մ և ավելի երկարությամբ խողովակաշարերին՝ օպտիկամանրաթելային մալուխներին, որոնք կարող են   նախատեսվել բնության հատուկ պահպանվող տարածքներում կամ անտառային հողերում կամ բնակավայրերի կանաչ գոտիներում կամ պատմամշակութային հուշարձանների սահմաններում:

	5. Նախագծի 1-ին կետի 5-րդ ենթակետով նախատեսվում է էլեկտրամոբիլների լիցքավորման ստորգետնյա կայանները /տերմինալները հասարակական, արդյունաբերական, ընդերքօգտագործման, գյուղատնտեսական և այլ արտադրական նշանակության, հիդրոտեխնիկական, կոմունալ, պահեստային, էներգետիկայի, կապի, ինժեներական և տրանսպորտային ենթակառուցվածքների օբյեկտներ շարքին դասակարգելը՝ հետևաբար նաև Հայաստանի Հանրապետությունում բարձր ռիսկայնության աստիճանի (IV կատեգորիայի) դասակարգում ունեցող օբյեկտների շարքին դասելը ունի լրացուցիչ հիմնավորման կարիք, քանի որ նախագծին կից ներկայացված հիմնավորմամբ այդ հարցին անդրադարձ կատարված չէ, իսկ Հայաստանի Հանրապետությունում բարձր ռիսկայնության աստիճանի (IV կատեգորիայի) դասակարգում ունեցող օբյեկտների կառուցման համար նախատեսված են բավականին բարդ ընթացակարգեր:
Այս կապակցությամբ հարկ ենք համարում նշել, որ «Նորմատիվ իրավական ակտերի մասին» օրենքի 6-րդ հոդվածի 4-րդ մասի վերլուծությունից պարզ է դառնում, որ  նորմատիվ իրավական ակտի ընդունման հիմնավորման ճիշտ կառուցվածքը և բովանդակությունն ունեն առանցքային նշանակություն, հետևաբար իրավական ակտի հիմնավորման մեջ պետք է ներառել իրավական ակտի ընդունման անհրաժեշտությունը, ընթացիկ իրավիճակը և խնդիրները, տվյալ բնագավառում իրականացվող քաղաքականությունը, կարգավորման նպատակը, բնույթը և ակնկալվող արդյունքը: Այնինչ, տվյալ դեպքում Նախագծին կից ներկայացված հիմնավորումից հնարավոր չէ լիարժեք ձևով գնահատել էլեկտրամոբիլների լիցքավորման ստորգետնյա կայանները /տերմինալները Հայաստանի Հանրապետությունում բարձր ռիսկայնության աստիճանի (IV կատեգորիայի) դասակարգում ունեցող օբյեկտների շարքին դասելու գործնական արդյունավետությունը և անհրաժեշտությունը, ինչպես ընթացիկ իրավիճակը, քանի որ բացակայում են Նախագծով առաջարկվող այդ կարգավորման և ակնկալվող արդյունքի գործնական կապը հիմնավորող վերլուծությունները: 
	Ընդունվել է մասնակի
Հիմնավորումը վերանայվել է:
     Քաղաքաշինական օբյեկտների քաղաքացիական պաշտպանության սենքերը տեղակայվում են հիմնականում որմնախարսխային և նկուղային հարկաբաժիններում, որոնք պահանջում են հատուկ կարգավորումներ, նախագծային փաստաթղթերի համաձայնեցումներ շահագրգիռ  պետական մարմինների կողմից և քաղաքաշինական պարզ ու  պետական համալիր փորձաքննության եզրակացություններ՝ համաձայն ՀՀ կառավարության 19.03.2015թ N596-Ն որոշմամբ հաստատված կարգի:


	6. Հիմք ընդունելով վերոգրյալը՝ գտնում ենք, որ Նախագիծն վերոնշյալ համատեքստում ունի լրացուցիչ հիմնավորման կարիք:
	Ընդունվել է 
Հիմնավորումը լրամշակվել է

	2.Երևանի քաղաքապետարան
	29.07.2024 թ.

	
	N 01/109961-24 

	    Նախագծին կից ներկայացված հիմնավորմամբ բարձրացված խնդիրները և դրանց լուծմանն ուղղված Նախագծով առաջարկվող փոփոխությունները որևէ կերպ հիմնավորված չեն, անհասկանալի են և խնդրահարույց:
    Նկատի ունենալով նշվածը՝ սույն գրությամբ առանձին անդրադարձ չի կատարվում Նախագծով առաջարկվող կարգավորումներին և դրանց իրավաչափությանը: 
    Միևնույն ժամանակ, Նախագծին կից ներկայացված հիմնավորմամբ բարձրացված խնդիրներն առաջարկում ենք քննարկել աշխատանքային կարգով:

	Ընդունվել է մասնակի
Հիմնավորումը լրամշակվել է



